
KHUTBAH JUMAAT 
 

“IBADAH PUASA YANG SEMPURNA” 
(7 Mac 2025M/ 6 Ramadan 1446H) 

___________________________________________________________________________________________________________________________ 
 

 هُدَحْوَ هُلّٰـلا َّلاإِ هَـٰلَإِ لاَ نْأَ دُهَشْأَ .دِيْمِحَـلْا نيِِّغَلْا هِلّٰـلِ دُمْحَـلْاَ ،هِلّٰـلِ دُمْحَـلْاَ
  .هُلُوْسُرَوَ هُدُبْعَ ادًَّمحَـمُ Cَدَيِّسَ َّنأَ دُهَشْأَوَ ، هُلَ كَيْرِشَ لاَ
 .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ Cَدِيِّسَ ىلَعَ لِّصَ َّمهُلّٰـلاَ
 مْتُـْنأَوَ َّلاإِ َّنتُوْتمَُ لاَوَ هِتِاقَـُت َّقحَ هَلّٰـلا اوْقَُّـتاِ ،هِلّٰـلا دَابَعِ ايَـَف ،دُعْـَب اَّمأَ
 .نَوْمُلِسْمُ

 

Kaum muslimin yang dirahmati Allah, 
Marilah kita bersama-sama meningkatkan ketaqwaan kepada Allah 

subhanahu wata’ala dengan menunaikan segala perintah-Nya dan 

meninggalkan segala larangan-Nya. Semoga kita beroleh kejayaan, 

kebahagiaan dan keselamatan di dunia dan di akhirat.  
 

Khatib mengingatkan para jemaah agar memberikan sepenuh 

perhatian kepada khutbah yang disampaikan. Elakkan diri daripada 

melakukan tindakan yang boleh menghapuskan pahala Jumaat 

seperti berbual-bual, menggunakan telefon dan sebagainya. Pada 

hari ini, khatib akan membicarakan khutbah yang bertajuk: “Ibadah 
Puasa yang Sempurna”. 
 

Kaum muslimin yang dirahmati Allah, 
Sudah hampir seminggu kita berpuasa. Ini bermakna satu pertiga 

yang pertama daripada bulan Ramadan akan berlalu. Adakah kita 

telah memanfaatkan tempoh beberapa hari yang telah berlalu itu 

dengan memperbanyakkan amal soleh dan menjaga diri daripada 

segala perkara yang boleh mengurangkan pahala serta keberkatan 

puasa?  
 

Imam al-Ghazali rahimahullah dalam kitabnya Ihya' Ulumiddin 

mengkategorikan orang yang berpuasa itu kepada tiga kategori, 
iaitu: 
 

Pertama: Puasa kategori awam. Puasa sekadar menahan diri 

daripada melakukan segala perkara yang membatalkan puasa.  
 

Kedua: Puasa kategori khusus. Puasa yang bukan sekadar 

menghindarkan diri daripada segala perbuatan yang membatalkan 

puasa malah menjaga pendengaran, penglihatan, lidah, tangan, kaki 

dan seluruh anggota badan daripada dosa. Inilah puasa orang yang 

soleh. 
 

Ketiga: Puasa kategori paling khusus. Iaitu puasa hati daripada 

urusan yang remeh dan duniawi, serta menghindari segala perkara 

selain Allah subhanahu wata'ala secara total. Ini merupakan 

tingkatan puasa para Nabi alaihimussalam, siddiqin dan muqarrabin. 
 

Kaum muslimin yang berbahagia, 
Puasa kategori khusus ialah puasa orang yang soleh, iaitu 

menghindari melakukan dosa anggota badan. Imam al-Ghazali 

rahimahullah telah menggariskan enam perkara yang merupakan 

adab berpuasa yang perlu diambil berat untuk memperolehi ibadah 

puasa yang sempurna, iaitu:  

Pertama : Menjaga penglihatan daripada memandang sesuatu yang 

boleh memesongkan hati daripada mengingati Allah subhanahu 

wata'ala, lebih-lebih lagi sesuatu yang haram seperti memandang 

perempuan yang bukan mahram dengan penuh memberahikan. 

Sabda Rasulullah sallallahu alaihi wasallam:  

 هhَُآ اللهِ نَمِ افًوْخَ اهَكَرَـَت نْمَفَ سيْلِبْإِ مِاهَسِ نْمِ مٌوْمُسْمَ مٌهْسَ ةُرَظَّْنلا ((
 )) هِبِلْـَق فيِْ هُتَوَلاَحَ دُيجَِ Cًايمَْإُِ الله

Maksudnya: Pandangan itu adalah panah yang beracun daripada 

anak-anak panah Iblis. Sesiapa yang menjaganya (penglihatannya) 

kerana takut kepada Allah, maka Allah akan mengurniakan 

kepadanya cahaya keimanan yang dapat dirasakan kemanisan dan 

kelazatannya dalam hatinya. 
(Hadis riwayat al-Hakim) 

 

Kedua : Menjaga lidah daripada bercakap yang tidak berfaedah, 

berdusta, bercakap kasar, mengumpat, mencarut, bertengkar dan 

sebagainya. Bahkan hendaklah kita banyak berdiam diri dan 

bercakap hanya yang perlu serta menggunakan waktu untuk berzikir 

kepada Allah subhanahu wata'ala dan membaca al-Qur’an. Inilah dia 

puasa lisan. Daripada Abu Hurairah radiallahu anhu, sesungguhnya 

Rasulullah sallallahu alaihi wasallam bersabda: 

 نيِّْإِ : لْقُـَيلْـَف هُتمََاشَ وْأَ هُلَـَتاقَ ؤٌرُمْا نِإِوَ لْهَيجَْ لاَوَ ثْفُرْـَي لاَفَ ةٌَّنجُ مُايَصِّلا ((
 )) ... ينِْتََّرمَ مٌئِاصَ

Maksudnya: Puasa itu adalah perisai. Oleh itu, orang yang 

berpuasa janganlah melakukan perkara keji dan melakukan 

perbuatan orang yang jahil. Jika seseorang mengajaknya bergaduh 

atau memakinya, hendaklah ia berkata,: ”Sesungguhnya aku 

berpuasa” sebanyak dua kali... 
(Hadis riwayat Imam al-Bukhari) 

 

Hadis ini mengajar kita bahawa orang yang berpuasa hendaklah 

mengelakkan diri daripada membalas kejahatan dengan kejahatan 

bahkan hendaklah membalasnya dengan kebaikan. Dia perlu ingat 

bahawa dia sedang berada dalam ibadah serta mengharapkan 

rahmat Allah subhanahu wata'ala, maka dia tidak boleh 

mencacatkan ibadahnya. Dia hendaklah berkata dengan lidah dan 

hatinya, diajukan kepada dirinya dan kepada orang yang 

mencelanya : “Sesungguhnya aku sedang berpuasa, sesungguhnya 

aku sedang berpuasa”. 
 

Ketiga : Memelihara pendengaran daripada mendengar perkara 

yang dilarang dan dibenci oleh Allah subhanahu wata'ala. Hal ini 

demikian kerana, setiap perkataan yang haram diucapkan, maka 

haram juga untuk didengari. Oleh sebab itulah, Allah subhanahu 

wata'ala telah menyamakannya dengan memakan sesuatu yang 

diharamkan. Firman Allah subhanahu wata'ala di dalam Surah al-

Ma’idah, ayat 42: 

 ... تِحْـُّسللِ نَولُــٰـَّكأَ بِذِكَلْلِ نَوعُـٰـَّمـسَ

Maksudnya: Mereka sangat suka mendengar berita-berita dusta, 

sangat suka memakan segala yang haram (rasuah dan 

sebagainya)...  
 

Keempat : Menjaga segala anggota badan yang lain seperti 

menjaga tangan daripada memegang sesuatu yang haram, menjaga 

kaki daripada berjalan ke arah sesuatu yang haram dan demikianlah 
juga dengan anggota-anggota badan yang lain.  
 

Begitu juga sewaktu berbuka, perut dijaga daripada menerima 

makanan yang berlebihan, apatah lagi makanan yang meragukan 

dan haram. Orang yang berpuasa kemudian berbuka dengan 

makanan daripada sumber harta yang haram adalah seumpama 

seorang yang berubat untuk sesuatu penyakit tetapi 

mencampurkannya dengan sedikit racun berbisa. Ubat itu adalah 

baik untuk penyakitnya tetapi pada masa yang sama racun yang 

dicampur itu akan memudaratkannya. Daripada Abu Hurairah 

radiallahu anhu, Rasulullah sallallahu alaihi wasallam telah 

bersabda:  

 هِمِايَقِ نْمِ هُلَ سَيْلَ مٍئِاقَ َّبرُوَ ،عُوْجُـلْا َّلاإِ هِمِايَصِ نْمِ هُلَ سَيْلَ مٍئِاصَ َّبرُ ((
  )) رُهََّسلا َّلاإِ

 

Maksudnya: Boleh jadi orang yang berpuasa itu tidak mendapat 

apa-apa daripada puasanya melainkan lapar dan dahaga, boleh jadi 

orang yang beribadat berqiyam itu tidak mendapat apa-apa daripada 

qiyamnya melainkan hanya berjaga malam. 

(Hadis riwayat Imam Ibnu Majah) 

Dalam menghuraikan hadis ini, ada pelbagai pendapat dalam 

kalangan ulama. Ada yang mengatakan bahawa orang itu adalah 

orang yang berbuka puasa dengan makanan yang haram. Ada juga 

yang berpendapat bahawa orang itu adalah orang yang berpuasa 

dengan menahan dirinya dari makan dan minum tetapi berbuka 

dengan memakan daging manusia; iaitu mencaci orang dan 

mengumpat. Manakala sebahagian yang lain mengatakan bahawa 

orang yang dimaksudkan itu ialah orang yang tidak memelihara 

anggota tubuh badannya daripada perbuatan dosa. 
 

Kelima : Elakkan makan terlalu kenyang ketika berbuka puasa. 

Sesungguhnya, antara tujuan puasa itu adalah menahan selera dan 

menundukkan nafsu syahwat untuk mengukuhkan ketakwaan dalam 

jiwa. Matlamat ini tidak akan dicapai kecuali makan dan minum dapat 

dikurangkan. Jika berpuasa hanya sekadar menahan lapar di siang 

hari hingga ke masa berbuka, lalu membiarkan syahwat berlonjak-

lonjak kemahuannya kepada makanan, lalu dilayan pula dengan 

pelbagai aneka juadah yang sedap, sehingga perut kekenyangan, 

tentulah nafsu syahwat tidak akan terdidik bahkan akan semakin 

menguatkannya.  
 

Keenam: Hendaklah hatinya berasa bimbang antara takut dan 

harap, kerana tidak mengetahui apakah amalan puasa diterima oleh 

Allah subhanahu wata'ala sehingga tergolonglah dalam golongan 

muqarrabin (orang yang hampir dengan Allah), ataupun puasanya 

tertolak, maka tergolonglah dalam kalangan orang yang dimurkai. 

Sesungguhnya, perasaan seumpama ini seharusnya sentiasa ada 

pada setiap individu muslim setiap kali selesai melakukan sesuatu 

ibadat kepada Allah subhanahu wata'ala. 
 

Inilah enam perkara yang perlu dijaga oleh seorang muslim yang 

soleh dalam menjalani ibadat puasanya. Semoga Allah subhanahu 

wata'ala memberikan kepada kita semua taufiq dan hidayah-Nya 

untuk beramal dengan perkara-perkara tadi dan seterusnya 
menjadikan kita termasuk dalam golongan orang yang diterima 

ibadatnya dan bertaqwa kepada-Nya. Amin. 
 

Kaum muslimin yang dirahmati Allah, 
Mengakhiri khutbah pada hari Jumaat yang mulia ini, khatib ingin 

membuat beberapa rumusan: 
 

Pertama: Kita hendaklah berusaha melaksanakan ibadah puasa 

dengan sempurna iaitu tingkatan puasa golongan khusus (orang 

soleh). 
 

Kedua: Umat Islam hendaklah menjaga anggota zahirnya seperti 

mata, tangan dan sebagainya daripada membuat dosa ketika 

berpuasa.  
 

Ketiga: Hendaklah hati kita berada antara takut dan harap setiap kali 

selesai melakukan sesuatu ibadat kepada Allah subhanahu wata'ala. 

Semoga amalan kita diterima oleh Allah subhanahu wata'ala.  
 

Marilah kita bersama-sama menghayati firman Allah subhanahu 

wata’ala dalam surah surah an-Nahl, ayat 97: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
 ۖ ةًبَيِّطَ ةًوٰـَيحَ ۥهَُّنـَييِحْنُلَـَف نٌمِؤْمُ وَهُوَ ىٰثَنأُ وْأَ رٍكَذَ نمِّ احًلِـٰصَ لَمِعَ نْمَ
 )٩٧( نَولُمَعْـَي ا۟ونُاكَ امَ نِسَحَِْ� مهُرَجْأَ مْهَُّـنـَيزِجْنَلَوَ

 

Maksudnya: Sesiapa yang beramal soleh, daripada lelaki atau 

perempuan, sedang dia beriman, maka sesungguhnya kami akan 

menghidupkan dia dengan kehidupan yang baik; dan sesungguhnya 

kami akan membalas mereka, dengan memberikan pahala yang 

lebih daripada apa yang mereka telah kerjakan. 

 تَِ�لآا نَمِ هِيْفِ امَـبِ مْكَُّ�إِوَ نىِعَفَـَنوَ ،مِيْظِعَلْا نِآءَرْقُلْا فىِ مْكُلَوَ لىِ اللهُ كَرََ�
 لُوْـُقأَ .مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِحَـلْا رِكْذِّلاوَ
 ينَْمِلِسْمُلْا رِئِاسَلِوَ ،مْكُلَوَ لىِ مَيْظِعَلْا اللهَ رُفِغْـَتسْأَوَ ،اذَـٰهَ لىِوْـَق
 .مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ ،تِامَلِسْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

 

 لاَ هُدَحْوَ اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 كْرRَِوَ مْلِّسَوَ لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Iَدَيِّسَ َّنأَ دُهَشْأَوَ ،هُلَ كَيْرِشَ
 اوقَُّـتاِ ،اللهِ دَابَعِ ايَـَف ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Iَدِيِّسَ ىٰلَعَ

 .نَوْحُلِفْـُت مْكَُّلعَلَ هِتِاقَـُت َّقحَ اللهَ
 

Kaum muslimin yang dirahmati Allah, 
Bersempena dengan Ramadan ini, marilah kita terus 

mengimarahkan masjid dan surau dengan menunaikan solat fardu 

dan solat sunat tarawih serta witir secara berjemaah. Pada masa 

yang sama, pastikan juadah berbuka kita dan rezeki yang kita 

peroleh adalah daripada sumber yang halal lagi baik. Suburkanlah 

rasa hormat dan taat kepada para pemimpin serta kasih sayang 

sesama masyarakat. Perkukuhkanlah perpaduan ummah demi 

kestabilan, kemakmuran dan keharmonian masyarakat di Sarawak.  
 

Pada hari yang mulia ini juga, marilah kita memperbanyakkan 

selawat ke atas Nabi Muhammad sallallahu alaihi wasallam seperti 

yang diperintahkan oleh Allah subhanahu wata'ala dalam Surah al-

Ahzab, ayat 56: 

 :لىَٰاعَـَت اللهُ لَاقَ
 هِيْلَعَ اوُّلصَ اونُمَآ نَيذَِّلا اهَُّـيأَ َ� بيَِِّّنلا ىلَعَ نَوُّلصَيُ هُتَكَئِلاَمَوَ ََّ�ا َّنإِ
 امًيلِسْتَ اومُلِّسَوَ

 تَيَّْلصَ امَكَ ،دٍَّمحَـمُ Cَدِيِّسَ لِأٰ ىٰلَعَوَ دٍَّمحَـمُ Cَدِيِّسَ ىٰلَعَ لِّصَ َّمهُلّٰلاَ
 دٍَّمحَـمُ Cَدِيِّسَ ىٰلَعَ كْرَِ�وَ ،مَيْهِارَـْبإِ Cَدِيِّسَ لِأٰ ىٰلَعَوَ مَيْهِارَـْبإِ Cَدِيِّسَ ىٰلَعَ
 لِأٰ ىٰلَعَوَ مَيْهِارَـْبإِ Cَدِيِّسَ ىٰلَعَ تَكْرََ� امَكَ ،دٍَّمحَـمُ Cَدِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ Cَدِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

 

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada mereka 

perlindungan, keselamatan, keamanan, keselesaan dan 

kemenangan dalam menghadapi musuh yang sentiasa menganggu 

mereka. Angkatkanlah dan hilangkanlah daripada mereka bala 

bencana, kesedihan, peperangan dan permusuhan dengan limpah 

rahmat-Mu, Tuhan yang Maha Rahmat.  
 

Ya Allah, ampunilah dosa-dosa dan kesalahan kami, ibu bapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat. 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin Islam negeri kami, 

khususnya Tuan Yang Terutama Yang di-Pertua Negeri Sarawak. 
 

Ya Allah, hindarkanlah kami daripada melakukan rasuah dan sifat 
terkeji yang menyeleweng daripada peraturan dan undang-undang 

negara. Jauhilah kami dan keturunan kami daripada 

penyalahgunaan dadah. Jadikanlah kami ummah yang berkualiti, 

berintegriti serta cemerlang demi mencapai negara yang aman dan 

makmur serta mendapat perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan 

dan kesatuan kami dengan pegangan Ahli Sunnah Wal Jamaah 

dalam seluruh nilai kehidupan kami. Limpahkanlah ke atas kami 

nikmat keselamatan, kesihatan dan keafiatan serta hindarilah kami 

daripada segala wabak penyakit dan kesempitan hidup. 
 

Kurniakanlah kecemerlangan pendidikan anak-anak kami dalam apa 

sahaja bidang yang mereka ceburi. Tambahkanlah ilmu yang 

bermanfaat kepada mereka, suburkanlah jiwa mereka dengan 

akhlak yang mulia dan terpuji, Jadikanlah anak-anak kami pemimpin 

dalam kalangan orang yang bertakwa. 
 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ

 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ� رُمَُْ¥ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


